
 

ᑎᑎᕋᖅᐸᓪᓕᐊᓂᖅ ᖃᕆᓴᐅᔭᒃᑯᑦ ᐱᑦᑎᐊᖃᑦᑕᙱᑦᑐᓂᒃ 

 

 

ᖃᕆᓴᐅᔭᓕᕆᔾᔪᑎᑦ ᐊᑐᕐᓂᕐᓗᒃᑕᐅᖃᑦᑕᕐᓂᖓ ᐸᒡᕕᓴᐃᓪᓗᑎᒃ ᐊᐅᓚᑦᑎᓇᓱᒃᖢᑎᒡᓗ ᐅᒃᐱᕐᓇᖅᑰᔨᙱᑐᖅ. 

ᑭᓯᐊᓂ, ᐱᒻᒪᕆᐅᕗᖅ ᐃᒃᐱᒋᔭᑎᑦ ᐅᒃᐱᕆᑦᑎᐊᕐᓗᒋᑦ. ᖃᐅᔨᓴᖅᑕᐅᓇᓱᒋᒍᕕᑦ ᐅᕝᕙᓘᓐᓃᑦ 

ᖃᐅᔨᙱᓈᖅᑕᐅᓗᑎᑦ ᒪᓕᒃᑕᐅᑲᑕᒃᑯᕕᑦ ᖃᕆᓴᐅᔭᒃᑯᑦ, ᑕᐃᒪᐃᑐᐃᓐᓇᕆᐊᓕᒃ. ᐅᓄᕈᓐᓃᖅᐹᓪᓕᖅᑎᓪᓗᒋᑦ 

ᖃᓄᐃᓕᐅᖅᑕᐅᓃᑦ, ᐅᑯᐊᓗ ᐸᕐᓇᒃᑕᐅᓯᒪᔪᑦ ᖃᕆᓴᐅᔭᓕᕆᔾᔪᑎᓪᓗ ᐊᑐᖅᑕᐅᔪᑦ, ᖃᐅᔨᔾᔪᑕᐅᔪᓐᓇᖅᐳᑦ 

ᖃᕆᓴᐅᔭᓕᕆᔾᔪᑎᒥᒃ ᐊᐅᓚᑕᐅᔪᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐱᑦᑎᐊᙱᑦᑐᖃᕐᒪᖔᑦ ᐊᒻᒪᓗ, 

ᑕᐃᒪᐃᑉᐸᑦ, ᖃᓄᖅ ᑕᒪᓐᓇ ᐱᓕᕆᐊᖑᔪᓐᓇᕐᒪᖔᑦ.  
 

ᐱᒻᒪᕆᐅᕗᖅ ᑎᑎᕋᖅᐸᓪᓕᐊᓗᒋᑦ ᖃᓄᐃᓕᐅᖅᑕᓕᒫᖏᑦ. ᑎᑎᕋᖅᐸᓪᓕᐊᓂᖅ ᐱᒻᒪᕆᐅᕗᖅ ᐅᓄᖅᑐᓂᒃ 

ᐱᔾᔪᑎᖃᖅᖢᓂ: 
  

• ᖃᓄᐃᓕᐅᖅᐸᓪᓕᐊᓂᖓᓂ ᑎᑎᕋᖅᐸᓪᓕᐊᓂᐊᖅᐳᑎᑦ, ᐃᑲᔫᑎᖃᕋᔭᖅᑐᑦ 

ᐃᖅᑲᖅᑐᐃᕕᒃᑰᖅᑎᑦᑎᔪᒪᒍᕕᑦ.  

• ᐃᓕᓐᓂᑦ ᐅᔾᔨᖅᓱᖁᔨᓂᐊᖅᑐᖅ ᖃᐅᔨᓴᖅᑕᐅᕙᓪᓕᐊᑐᐃᓐᓇᓕᕈᕕᑦ  ᐊᐅᓚᑕᐅᓗᑎᓪᓗ, 

ᓇᓗᓇᕈᓐᓃᑐᐃᓐᓇᕆᐊᖃᖅᖢᓂ ᐅᓗᕆᐊᓇᖅᑐᒦᑉᐸᓪᓕᐊᑐᐃᓐᓇᕐᓂᕐᓂ.  

• ᐃᑲᔫᑎᒋᔪᓐᓇᕐᓂᐊᖅᑕᑎᑦ ᑕᑯᔪᓐᓇᖁᓪᓗᑎᑦ ᖃᕆᓴᐅᔭᒃᑯᑦ−ᐊᐅᓚᑕᐅᔪᓂᒃ ᐱᑦᑎᐊᙱᓴᒃᑕᐅᓂᕐᓂ 

ᖃᐅᔨᔾᔪᑎᒋᔪᓐᓇᖅᖢᒍᖢ ᖃᓄᖅ ᐸᒡᕕᓵᕆᔨᒧᑦ ᐊᑐᕐᓂᕐᓗᒃᑕᐅᖕᒪᖔᑦ ᐱᓗᐊᖅᑐᒥ 

ᖃᕆᓴᐅᔭᓕᕆᔾᔪᑎᒃᑯᑦ. 

Page 1 of 4  ©Tech Safety Canada 



 

ᑎᑎᕋᖅᓯᒪᔪᑦ ᐃᑲᔫᑎᒃᓴᑦ 
 

• ᑎᑎᕋᖅᐸᓪᓕᐊᓗᒋᑦ ᖃᓄᐃᓕᐅᕐᓂᓕᒫᑦ, ᖃᐅᔨᒪᙱᒃᑲᓗᐊᕈᕕᑦ ᐸᓖᓯᒃᑯᑦ ᐃᓚᐅᑎᑦᑐᒪᖕᒪᖔᑦ. 

ᐅᑯᐊ ᐃᓚᖏᑦ ᑐᓴᖅᑕᐅᔪᒪᑐᐃᓐᓇᕆᐊᓖᑦ ᐅᓪᓗᖓ, ᖃᔅᓯᒧᐊᖅᐸᑦ, ᓇᓂ, ᐸᓖᓯᐅᑉ ᒥᒃᓵᓄᑦ 

(ᐅᖃᐅᓯᐅᒃᐸᑦ), ᑕᐅᑐᒃᑎᑦ (ᐱᑕᖃᖅᐸᑦ), ᐸᓴᒋᔭᐅᔪᑦ ᖃᕆᓴᐅᔭᓕᕆᔾᔪᑎᒃᑯᑦ ᐃᓚᐅᔪᑦ (ᓲᕐᓗ 

ᐅᖄᓚᐅᑎ, ᐃᕐᖐᓐᓈᖅᑕᐅᑦ, ᐊᓯᖏᓪᓗ) ᓇᓗᓇᐃᕌᕐᔪᒡᓗᒍᓗ ᐸᒡᕕᓵᕆᔨ ᖃᓄᐃᓕᐅᓚᐅᖕᒪᖔᑦ.  
 

• ᔭᒐᔾᔭᐃᕐᓗᒋᑦ ᑭᓱᓕᒫᑦ ᐊᒃᑐᐊᓂᓖᑦ ᐱᓕᕆᐊᖑᔪᒧᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᔪᒧᑦ. 

ᑲᑉᐱᐊᓵᕆᔾᔪᑎᒥᒃ ᑎᑎᖅᑲᒥᒃ ᐱᑎᑕᐅᒍᕕᑦ ᑲᑉᐱᐊᓵᕆᔪᒥᒡᓘᓐᓃᑦ ᑐᓴᖅᑎᑦᑎᔾᔪᑎᒥᒃ 

ᐃᕐᖐᓐᓈᖅᑕᐅᒃᑯᑦ, ᑎᑎᕋᕐᕕᐅᓗᑎᑦ ᑐᓴᖅᑎᑕᐅᓗᑎᑦ, ᓂᐱᓕᐅᖅᓯᒪᔪᒥᓪᓘᓐᓃᑦ, 

ᔭᒐᔾᔭᐃᕐᓂᐊᖅᐸᐃᑦ. ᑎᑎᕋᖅᓯᒪᔪᖅ ᐊᔾᔨᓕᐅᕐᓗᒍ ᐅᕝᕙᓘᓐᓃᑦ ᑕᑯᒃᓴᐅᕝᕕᐊᓂ ᐊᔾᔨᓕᐅᕐᓗᒍ. 

ᐲᕈᒪᒐᓗᐊᖅᑎᓪᓗᒋᑦ, ᔭᒐᔾᔭᐃᕈᕕᐅᒃ ᐋᖅᑭᒃᓯᔪᓐᓇᖅᓯᓇᔭᖅᐳᑎᑦ ᐊᑦᑕᓇᖅᑕᐃᓕᒪᓂᕐᒧᑦ 

ᖃᓄᖅᑑᕈᑎᒃᓴᓂᒃ ᐊᒻᒪ ᓇᓗᓇᐃᕈᑕᐅᔪᓐᓇᖅᑐᓂᒃ ᓴᖅᑭᑎᑦᑎᓗᑎᑦ.  
 

• ᐃᓱᒪᒋᓗᒍ ᑭᓱᒥᒃ ᖃᕆᓴᐅᔭᕈᓐᓇᐅᑎᒥᒃ ᐱᓂᕐᓗᒃᑎ ᐊᑐᕐᒪᖔᑦ. ᐃᓚᖏᓐᓂ, ᐊᕐᓇᐃᑦ 

ᐸᓴᒍᓱᓪᓚᕆᖃᑦᑕᖅᐳᑦ ᖃᓄᐃᑦᑐᒥᒃ ᖃᕆᓴᐅᔭᓕᕆᔾᔪᑎᒥᒃ ᐸᒡᕕᓴᐃᔨ ᐊᑐᕐᒪᖔᑦ ᐱᑦᑎᐊᙱᔾᔪᑎᖓ 

ᒪᓕᒃᖢᒍ,  ᖃᓄᐃᓕᐅᕈᑕᐅᔪᑦ, ᐊᒻᒪ ᐸᒡᕕᓴᐃᔨᐅᑉ ᒥᒃᓵᓄᑦ ᖃᐅᔨᒪᔭᐅᓂᖓ.  
 

• ᐃᓱᒪᒋᖅᑳᕐᓗᒍ ᐊᑦᑕᕐᓇᖅᑕᐃᓕᒪᓃᑦ. ᐃᓛᓐᓂᒃᑯᑦ, ᐸᒡᕕᓴᐃᔨ ᖃᐅᔨᒪᔭᕌᖓᒥᒃ ᑕᐃᓐᓇ ᐊᕐᓇᖅ 

ᐱᑦᑎᐊᙱᔾᔪᑕᐅᔪᒥᒃ ᑎᑎᕋᖅᐸᓪᓕᐊᓂᖓᓂᒃ, ᖃᐅᔨᓴᒃᑲᓐᓂᑐᐃᓐᓇᕆᐊᖃᖅᐳᑦ, ᐊᐅᓚᑦᑎᓗᑎᑦ, 

ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᖅᑎᕆᓗᑎᒃ. ᖃᐅᔨᒪᓛᖑᓂᐊᖅᑐᑎᑦ ᖃᓄᖅ ᑕᒪᑐᒥᖓ 

ᖃᐅᔨᓴᑦᑎᐊᕈᓐᓇᕐᒪᖔᑦ ᖃᓄᐃᓕᐅᕋᔭᕐᒪᖔᓪᓗ. ᐃᒃᐱᒋᔭᑎᑦ ᐅᒃᐱᕆᓗᒋᑦ ᐱᓕᕆᓗᑎᓪᓗ ᐃᓕᖕᓄᑦ 

ᐊᑦᑕᕐᓇᙱᓛᒥᒃ. 
 

• ᑎᑎᕋᕐᓗᒋᑦ ᑐᑭᓯᒋᐊᕈᑕᐅᔪᓐᓇᖅᑐᑐᐊᑦ. ᐃᖅᑲᐅᒪᒋᐊᕆᑦ ᑖᒃᑯᐊ ᑎᑎᕋᖅᓯᒪᔪᑦ 

ᓴᖅᑭᑕᐅᑐᐃᓐᓇᕆᐊᖃᕐᓂᖓᓂᒃ ᓇᓗᓇᐃᕈᑕᐅᓗᑎᒃ ᐅᕝᕙᓘᓐᓃᑦ ᐱᔮᖅᑯᑕᐅᙱᑦᑐᒥᒃ 

ᐅᖃᐅᓯᐅᓗᑎᒃ ᐸᒡᕕᓵᕆᔨᒧᑦ ᓯᕗᓂᑦᑎᓐᓂ. ᓲᕐᓗ, ᑎᑎᕋᕈᒪᙱᑐᐃᓐᓇᕆᐊᖃᕋᕕᑦ ᓇᖕᒥᓂᖅ 

ᐊᔾᔨᙳᐊᓂᒃ ᐊᑐᖅᑕᐅᙱᑦᑐᓂᒃ ᐃᓚᒋᔭᐅᓪᓗᓂ ᐱᑦᑎᐊᙱᓴᖕᓂᐅᔪᒧᑦ. 
 

ᑎᑎᕋᖅᑕᐅᔭᕆᐊᓖᑦ 

 

ᐃᕐᖐᓐᓈᖅᑕᐅᒃᑯᑦ 

• ᐃᕐᖐᓐᓈᖅᑕᐅᒃᑯᑦ ᑎᑎᕋᖅᓯᒪᔪᑦ IP ᑐᕌᕈᑎᖏᑦ, ᓴᖅᑭᑦᑎᔪᓐᓇᖅᑐᑦ ᓇᑭᙶᕐᒪᖔᑦ IP ᑐᕌᕈᑖ, 

ᑕᐃᒪᐃᒻᒪᑦ, ᑭᓇᒥᙶᕐᒪᖔᑦ ᓇᒃᓯᐅᔾᔨᔪᖅ. ᑕᒪᓐᓇ ᐱᔾᔪᑎᒋᓪᓗᒍ, ᐃᕐᖐᓐᓈᖅᑕᐅᒃᑯᑦ 

ᑎᑎᖅᑲᐅᓯᐊᕆᔭᐃᑦ ᐲᖅᑕᐅᔭᕆᐊᖃᙱᓪᓚᕆᒃᐳᖅ ᐊᓯᖕᓄᓪᓗ ᓇᒃᓯᐅᑎᑦᑕᐃᓕᓗᒍ.  
 

• ᐃᕐᖐᓐᓈᖅᑕᐅᒃᑯᑦ ᑎᑎᕋᖅᓯᒪᔪᒥᒃ ᑎᑎᖅᑲᓕᐅᕐᓂᐊᕈᕕᑦ ᐊᓯᐅᔾᔭᐃᕋᓱᒡᓗᒍ ᐅᕝᕙᓘᓐᓃᑦ 

ᖃᕆᓴᐅᔭᕋᓛᒃᑯᑦ ᑎᑎᕋᕐᓂᐊᕈᕕᐅᒃ, ᐃᕐᙲᓐᓈᖅᑕᐅᒃᑯᑦ ᑎᑎᕋᖅᑕᕕᑦ ᖁᓛᒎᖓᔪᖅ ᔭᒐᔾᔭᐃᕐᒥᓗᒍ 

(ᐃᔨᖅᓯᒪᒐᔪᒃᑐᖅ ᓇᓂᔭᐅᔪᓐᓇᕐᓗᓂᓗ ᐋᖅᑭᒃᓯᒪᔪᓂᒃ), IP ᑐᑭᓯᒋᐊᕈᑎᖏᑦ ᑐᖅᑯᖅᑕᐅᓯᒪᓪᓗᑎᒃ. 

ᐃᕐᙲᓐᓈᖅᑕᐅᒃᑯᑦ ᐊᑐᖅᑕᑎᑦ ᒪᓕᒃᖢᒋᑦ (Gmail, Outlook, Yahoo! Mail, ᐊᓯᖏᓪᓗ), 

ᐃᕐᙲᓐᓈᖅᑕᐅᒃᑯᑦ ᖁᓛᒎᖓᔪᖅ ᐊᑐᖃᑦᑕᖅᑕᐃᑦ ᐊᔾᔨᒌᔾᔮᙱᑦᑐᑦ.  

• ᐃᓱᒫᓘᑎᖃᕈᕕᑦ ᐸᒡᕕᓴᐃᔨ ᖃᓄᖅ ᐱᔪᓐᓇᕐᓂᖓᓂᒃ ᐃᕐᙲᓐᓈᖅᑕᐅᒃᑰᕈᑎᖕᓂ ᐲᖅᓯᔪᓐᓇᕐᓗᓂᓗ 

ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ, ᑎᑎᖅᑲᓕᐅᕐᓂᐊᖅᐸᐃᑦ ᐊᔾᔨᓕᐅᕐᓗᒋᓪᓘᓐᓃᑦ ᑎᑎᕋᖅᓯᒪᓂᖏᑦ, 

ᐱᖃᓯᐅᑎᓗᒍ ᖁᓛᒎᖓᔪᖅ. ᓇᒃᓯᐅᔾᔭᐅᔪᑦ ᐃᕐᖐᓐᓈᖅᑕᐅᒃᑯᑦ ᐊᓯᐅᔨᓂᐊᖅᑐᑦ ᓇᓗᓇᐃᖅᓯᔾᔪᑎᓂᒃ 

ᐱᔭᕆᐊᓕᖕᓂᒃ ᓇᓗᓇᐃᕈᑎᒃᓴᑦ. 
 
 

ᐅᖃᓘᑎᕋᓛᒃᑯᑦ ᑐᓴᖅᑎᑦᑎᓂᖅ 

• ᐅᖄᓚᐅᑎᕋᓛᒃᑯᑦ ᑐᓴᖅᑎᑦᑎᔾᔪᑎᑦ ᐅᖄᓚᐅᑎᒧᑦ ᑐᖅᑯᖅᑕᐅᑐᐃᓐᓇᖅᓯᒪᔪᑦ 

ᐲᖅᑕᐅᑳᓪᓚᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐃᕐᖐᓐᓇᖅ ᐲᖅᑕᐅᔪᓐᓇᖅᑐᑦ ᐃᓂᒃᓴᖃᕈᓐᓃᕈᕕᑦ. 

ᐅᖃᓘᑎᕋᓛᒃᑯᑦ ᓴᖅᑭᑎᓪᓗᒍ ᐊᔾᔨᓕᐅᓗᒍᓘᓐᓃᑦ ᑐᓴᖅᑎᑦᑎᔾᔪᑎ ᓇᓗᓇᐃᕈᑎᒃᓴᐅᓂᐊᕐᒪᑦ.  
 

• ᐊᒻᒪᓗ, ᐅᖃᓘᑎᕋᓛᒃᑯᑦ ᓴᖅᑭᑎᓪᓗᒍ ᖃᐅᔨᒋᐊᕐᕕᒃᓴᖅ ᒪᒃᐱᒐᖅ ᓴᖅᑭᑎᓪᓗᒋᑦ ᐸᒃᕕᓴᐃᔨᒧᑦ 

ᑎᑎᕋᖅᑕᐅᔪᕕᓃᑦ ᐊᒃᑐᐊᓂᖃᕐᓂᖏᓐᓂᒃ ᐸᒡᕕᓴᐃᔨᐅᑉ ᐅᖄᓚᐅᑎᖓᑕ ᓈᓴᐅᑎᖓᓂᒃ. 
 

• ᑐᓴᖅᑎᑦᑎᔾᔪᑎᑦ ᑎᑎᕋᖅᓯᒪᓂᖏᑦ ᐱᓯᒪᔭᐅᖃᑦᑕᖅᐳᑦ ᐅᐊᔭᖃᙱᑦᑐᒥᑦ ᐅᖄᓚᐅᑎᕋᓛᓄᑦ 

ᐊᑯᓂᐅᓗᐊᙱᑦᑐᖅ. ᐱᓕᕆᖃᑎᖃᕈᕕᑦ ᒪᓕᒐᕐᓂᒃ ᐊᑐᖅᑎᑦᑎᔨᒥᒃ, ᐊᐱᕆᓂᐊᖅᐸᑎᑦ 

ᓇᒃᓯᐅᔾᔨᖁᓗᒋᑦ ᔭᒐᔾᔭᐃᕐᓗᒍ ᑎᑎᖅᑲᒥᒃ ᐅᖃᓘᑎᓄᑦ ᐊᔪᕐᓇᕈᓐᓃᑐᐊᖅᐸᑦ, ᐅᖄᓚᐅᓯᕆᔨᑦ 

ᖃᐅᔨᒪᓂᐊᕐᒪᑕ ᓱᕋᒃᑎᕆᔭᕆᐊᖃᙱᓐᓂᖏᓐᓂᒃ ᑎᑎᕋᖅᓯᒪᔪᓂᒃ. 
 

 

ᐃᓄᖕᓄᑦ ᑐᓴᐅᒪᔾᔪᑎᑦ/ᐃᑭᐊᖅᑭᕕᒃᑯᑦ ᐸᒡᕕᓵᕆᓂᖅ 

• ᐸᒡᕕᓴᐃᔪᖃᖃᑦᑕᕐᓂᖓᓂ ᓇᓗᓇᐃᕈᑎᒃᓴᑦ ᐱᓯᒪᐃᓐᓇᕐᓗᒋᑦ ᐃᓄᖕᓄᑦ ᑐᓴᖅᑎᑦᑎᔾᔪᑎᖓᓂ, 

ᐅᖄᓚᐅᑎᕋᓛᕐᓄᑦ ᓴᖅᑭᑎᓪᓗᒍ ᐸᒡᕕᓵᕆᓚᐅᖅᑐᖅ/ᐱᑦᑎᐊᙱᑦᑐᖅ ᖃᕆᑕᐅᔭᕐᓂ 

ᐅᖄᓚᐅᑎᕋᓛᕐᓂᓪᓘᓐᓃᑦ.  
 

• ᐃᓚᖏᑦ ᑐᑭᓯᒋᐊᕐᕖᑦ ᐊᓯᐊᒍᖔᖅ ᑎᑎᕋᖅᐸᓪᓕᐊᔾᔪᑎᖃᖅᐳᑦ ᐃᑭᐊᖅᑭᕕᖕᒥᑦ ᐅᕝᕙᓘᓐᓃᑦ 

ᒪᒃᐱᖅᑐᒐᕐᒥ. ᓲᕐᓗ, ᐊᑐᕐᓗᓂ Facebook−ᒥᑦ "ᖃᕆᓴᐅᔭᕐᒧᐊᕐᓗᒋᑦ ᑎᑎᕋᖅᓯᒪᔭᑎᑦ" 

ᑕᑯᒃᓴᐅᑎᑕᐅᔪᓂᒃ, ᑕᑯᔪᓐᓇᖅᐸᑎᑦ ᐃᓗᓇᖏᑦ ᑎᑎᕋᖅᓯᒪᔪᑦ ᔭᒐᔾᔭᐃᕐᓗᒍᓗ ᖃᑯᒍᒃᑲᓐᓂᖅ 

ᐊᑐᓛᕋᕕᐅᒃ.  
 

• ᐱᓕᕆᖃᑎᖃᖅᐸᑕ ᒪᓕᒐᕐᓂᒃ ᐊᑐᓕᖅᑎᑦᑎᔨᒥᒃ, ᑎᑎᖅᑲᒥᒃ ᓇᒃᓯᐅᔾᔨᔪᓐᓇᖅᐳᑦ ᐃᓄᖕᓄᑦ 

ᑐᓴᐅᒪᔾᔪᑎᓄᑦ ᐅᕝᕙᓘᓐᓃᑦ ᐃᑭᐊᖅᑭᕕᖕᒧᑦ ᑲᒻᐸᓂᒧᑦ ᐊᐱᕆᓗᒋᑦ ᔭᒐᔾᔭᐃᖁᓗᒋᑦ 

ᐃᕐᙲᓐᓈᖅᑕᐅᒃᑰᕈᑖᑕ ᒥᒃᓵᓄᑦ ᑐᑭᓯᒋᐊᕈᑎᓂᒃ ᐅᕝᕙᓘᓐᓃᑦ ᖃᐅᔨᒋᐊᕐᓗᑎᒃ ᒪᓕᒐᓕᕆᔨᒃᑯᑦ 

ᒪᓕᒐᖅᑎᒍᑦ ᐃᑲᔪᖅᑎᖏᓐᓄᑦ.  
 

• ᐃᓱᒪᒃᓴᖅᓯᐅᕈᑎᖃᑐᐃᓐᓇᕆᐊᖃᖅᐳᑎᑦ ᐅᖃᐅᓯᖃᕈᒪᓗᑎᑦ ᐸᒡᕕᓵᕆᔨᒥᒃ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ 

ᐃᑭᐊᖅᑭᕕᒃᑯᓪᓘᓐᓃᑦ ᑲᒻᐸᓂᖓᓄᑦ. ᑭᓯᐊᓂ, ᐱᓂᕐᓗᖕᓂᐅᔪᖅ ᑎᑎᕋᖅᑳᕆᐊᖃᖅᑕᐃᑦ 

ᓇᓗᓇᐃᕈᒪᒍᕕᐅᒃ. ᓱᕋᐃᒃᐸᑦ ᑐᑭᓯᒋᐊᕐᕕᐅᑉ ᒪᓕᒋᐊᓕᖏᓐᓂᒃ ᐱᔨᑦᑎᕋᕐᓂᕐᒧᑦ 

ᒪᓕᒃᑕᐅᖁᔭᐅᔪᓪᓘᓐᓃᑦ ᑎᑎᕋᖅᓯᒪᓂᖏᓐᓂᒃ, ᑎᑎᕋᖅᓯᒪᔪᓂᑦ ᐲᖅᓯᑐᐃᓐᓇᕆᐊᓖᑦ. 

ᐅᖄᓚᓪᓗᑎᒃ ᐸᒡᕕᓵᕆᓂᖅ 

• ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑎᑦ ᐅᖄᓚᐅᑎᒃᑯᑦ ᐅᖃᖃᑎᒋᓚᐅᖅᑕᑎᑦ ᑎᑎᕋᖅᐸᓪᓕᐊᔪᒪᓗᒋᑦ

ᓇᓗᓇᐃᖅᓯᔾᔪᑎᖃᕐᓂᐊᕋᕕᑦ ᐸᒡᕕᓵᕆᓚᐅᖅᑐᒥᒃ ᑲᑉᐱᐊᓵᕆᓚᐅᖅᑐᒥᒡᓘᓐᓃᑦ ᐅᖄᓘᑎᒃᑯᑦ ᑲᓇᑕᒥ

ᐱᕕᒃᓴᖃᖅᑎᑕᐅᒐᑦᑕ ᐊᑕᐅᓯᕐᒧᑦ−ᐱᓕᕆᖃᑕᐅᔪᒧᑦ ᐊᖏᖅᓯᒪᔪᒥᒃ ᓂᐱᓕᐅᕆᓂᕐᒥᒃ.

ᐅᖄᓚᐅᑎᖓᑕ ᓈᓴᐅᑖ/ᐅᖄᓚᔫᑉ ᓇᓗᓇᐃᒃᑯᑕᖓ ᐊᓯᐊᓂᙶᙳᐊᕐᓗᓂ 

• ᑎᑎᕋᖅᐸᓪᓕᐊᓗᒋᑦ ᐅᖄᓚᔪᑦ ᐊᔾᔨᓕᐅᕐᓗᒍ ᐅᖄᓚᔫᑉ ᓇᓗᓇᐃᒃᑯᑕᖓ. ᐃᓚᓕᐅᑎᓗᒍ ᐅᓪᓗᖓ

ᖃᔅᓯᒧᐊᖅᑎᓪᓗᒍ ᐅᖄᓚᖕᒪᖔᑦ.

• ᐱᓯᒪᐃᓐᓇᕐᓗᒋᑦ ᐅᖄᓚᐅᑎᕕᑦ ᑎᑎᖅᕋᖅᓯᒪᓂᖏᑦ ᐅᖄᓚᓚᐅᖅᑑᑉ ᓈᓴᐅᑎᖓ ᑕᑯᑎᓛᕋᕕᐅᒃ,

ᐅᓪᓗᖓ, ᖃᔅᓯᒧᐊᖅᑎᓪᓗᒍᓗ.

ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᑦ ᐱᑦᑎᐊᙱᓐᓂᖅ ᑎᑎᕋᕐᕕᖓ ᖃᓄᐃᓕᐅᖅᑕᐅᕙᓪᓕᐊᖕᒪᖔᖅᐱᑦ 

ᑎᑎᕋᕐᕕᒋᔪᓐᓇᖅᑕᐃᑦ. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᓄᖅ ᑐᖅᑯᖅᓯᓯᒪᔪᓐᓇᕐᒪᖔᑦ ᖃᕆᑕᐅᔭᒃᑯᑦ 

ᓇᓗᓇᐃᖅᓯᔾᔪᑎᓂᒃ, ᑕᑯᓗᒍ ᑐᑭᓯᒋᐊᕈᑎᒃᓴᑦ ᑎᑎᕋᖅᓯᒪᔪᑦ "ᖃᓄᖅ ᐃᑲᔪᖅᑐᐃᔪᓐᓇᕐᒪᖔᖅᐱᑦ 

ᑐᖅᑯᖅᓯᔪᓐᓇᕐᒪᖔᖅᐱᓪᓗ ᓇᓗᓇᐃᕈᑎᒃᓴᓂᒃ ᖃᕆᓴᐅᔭᓕᕆᔨᒃᑯᑦ−ᐊᐅᓚᑕᐅᔪᓂᒃ ᐱᑦᑎᐊᙱᑦᑐᓂᒃ." 

ᖃᕆᓴᐅᔭᓕᕆᔾᔪᑎᑦ−ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᖅ ᐃᓚᒋᔭᐅᕗᖅ 
ᐋᓐᓂᖅᓯᕆᔾᔪᑕᐅᖏᓐᓇᖅᑐᒧᑦ ᑕᒪᐃᓐᓂᒃ ᖃᕆᑕᐅᔭᒃᑯᑦ ᐅᐸᒍᑎᓯᒪᓗᑎᒡᓗ.ᖃᕆᓴᐅᔭᒃᑯᑦ−ᐊᐅᓚᑕᐅᔪᒥᒃ 
ᖃᓄᖓᓴᖅᑕᐅᖃᑦᑕᕈᕕᑦ ᖃᐅᔨᒪᔭᐃᓪᓘᓐᓃᑦ ᖃᓄᖓᓴᖅᑕᐅᖃᑦᑕᖅᐸᑦ, ᐃᓄᑑᙱᑦᑐᑎᑦ. ᐊᑐᕈᓐᓇᖅᑐᑎᑦ 
sheltersafe.ca−ᒥᒃ ᕿᓂᕐᓗᑎᑦ ᓴᐳᔾᔭᐅᔾᔪᑎᒥᒃ/ᐃᓂᒋᔭᐅᓚᐅᑲᒐᔭᖅᑐᒥᒃ ᖃᓂᒋᔭᕐᓂᒃ ᖃᓄᖅᑑᕈᑎᒃᓴᓂᒃ 
ᐅᖃᖃᑎᒋᔪᓐᓇᖅᑕᕐᓂᑦ ᐋᖅᑭᒃᓯᓗᑎᓪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᒥᒃ. 
ᓴᐳᔾᔭᐅᓯᒪᐃᓐᓇᕆᐊᖃᙱᑦᑐᑎᑦ ᐊᑭᖃᙱᑦᑐᒥᑦ ᐊᑐᕐᓂᐊᕐᓗᑎᑦ, ᑲᙳᓇᖅᑐᒥᓪᓗ 
ᐱᔨᑦᑎᕋᖅᑕᐅᓂᐊᕐᓗᑎᑦ ᐃᑲᔪᖅᑕᐅᓂᐊᕐᓗᑎᓪᓗ. 

ᐋᖅᑭᒋᐊᖅᑕᐅᔪᑦ ᑲᓇᑕᒧᑦ ᐊᖏᖅᑕᐅᓪᓗᑎᒃ NNEDV−ᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖓᓂᑦ 
ᐃᑲᔫᑎᒃᓴᖏᑦ ᒪᓕᒃᖢᒋᑦ 
ᑎᑎᕋᖅᐸᓪᓕᐊᓂᖅ ᐱᑦᑎᐊᖅᑕᐅᙱᑦᑐᓂᒃ. 

